
   Пирĕн килте йытă пур. Ăна Белка тесе чĕнеççĕ. Унăн юлташĕ Барсик пур. Белкăпа Барсик — уйрăлми туссем. Яланах пĕрле çӳреççĕ. Асатте вĕсене сунара илсе çӳрет. Апат-çимĕç тупсан та пĕрле пайласа çиеççĕ. Асатте иккĕшне те питĕ юратать.

Пĕрре сунара кайсан асатте Белкăпа Барсика çухатнă.

Лешсем вăрмана кĕрсе кайнă та каялла тухман. Белкăпа Барсик вăрманта хăйсене валли апат шыранă. Шыранă чухне çĕтсе кайнă. Çӳресен-çӳресен мулкача курнă. Ăна хăвалама пуçланă. Ку мулкач ыттисем пек пулман, пысăкрах, тĕсĕ те урăхла. Йытăсем мулкача хăваласа çитсен, лешĕ чарăнса ларчĕ те, «Ан тивĕр мана, эпĕ сирĕн виçĕ ĕмĕтĕре пурнăçлăп». Йытăсем тĕлĕннипе мулкача тивмеççĕ. Мулкач туссен ĕмĕчĕсене пурнăçличчен хăйĕн патне илсе кайса чейпе хăналарĕ. Унтан Белкăпа Барсикăн ĕмĕчĕсене пурнăçлама пулчĕ. Йытăсен пĕрремĕш ĕмĕчĕпе хăйсене какай, иккĕмĕш ĕмĕчĕпе пăшал, виççĕмĕшĕпе киле çитерсе яма ыйтрĕç. Мулкач икĕ тусăн виçĕ ĕмĕтне те пурнăçларĕ. Лешсем тĕрĕс-тĕкел килне çитсе ӳкрĕç, асаттене нумай какай тата чаплă пăшал парса савăнтарчĕç.

  